
ⵜⴰⵎⵓⵔⵜ ⵏ ⵜⵛⵓⵏⵉ

ⵜⴰⵎⵓⵔⵜ ⵉⵏⵓ,
ⴰ ⵜⴰⵎⵓⵔⵜ ⵏ ⵜⵎⵅⵙⴰ!

ⵜⴰⵎⵓⵔⵜ ⵉⵏⵓ,
ⴰ ⵓⵍ ⴳ ⵡⵓⵍⴰⵡⵏ ⵉⵔⵙⴰ!

ⴰⴽⴰⵍ ⵏⵏⵎ ⴷ ⵍⵃⵏⵏⵉ ⵅⴼ ⴰⵔⵔⴰⵎⵜ ⵉⵏⵓ ⵢⵓⵖⴰ,
ⵉⴷⵓⵔⴰⵔ ⵏⵏⵎ, ⴷ ⵜⵛⵓⵏⵉ; ⵓⴷⵎ ⵏⵏⵙⵏ, ⴷ ⴰⵣⴳⵣⴰ,
ⵙⵇⴰⴷⴰⵏ ⴷ ⵉⵖⵣⵔⴰⵏ ⵅⴼ ⵓⵖⵎⴱⵓⴱ ⵏ ⵕⵡⴹⴰ,
ⵉⴳⵍⵎⴰⵎⵏ ⵏ ⵡⴰⵎⴰⵏ, ⵜⵓⴷⵔⵜ ⵙⵉⴳⵙⵏ ⵜⵛⵏⴰ.

ⵜⴰⵎⵓⵔⵜ ⵉⵏⵓ,
ⴰ ⵜⴰⵎⵓⵔⵜ ⵏ ⵡⴰⵎⴰⵏ,

ⴷ ⵉⴷⵓⵔⴰⵔ ⵏ ⵜⵛⵓⵏⵉ!
ⴰⵇⵇⴰⵎ ⵉⵊⵊ ⵏ ⵓⵙⵇⵙⵉ, ⵉⵏⵉ ⴰⵢⵉ ⵎⴰⵢⵎⵎⵉ?
ⵍⵄⵡⵉⵏ ⵏⵏⵎ ⴷ ⴰⵖⵏⵏⵉⵊ, ⵉ ⴼⴰⴷ ⴷ ⵜⵉⵙⴻⵙⵙⵉ,

ⵉⵙⵎ ⵏⵏⵎ ⴷ ⴰⵙⵍⵀⴰⵎ, ⵡⵉ ⵜ ⵢⵉⵙⵉⵏ ⴷ ⴰⵥⵖⴰⵍⵉ,

ⵉⵙⵎ ⵏⵏⵎ ⴷ ⵜⵉⵙⴷⴷⵢⵜ ⵏ ⵜⴰⵔⵢⴰⵣⵜ
ⵅⴼ ⵉⴷⵎⴰⵔⵏ ⵉⵎⵎⵢⵙⵉ.

ⵉⵍⵍ ⵏⵏⵎ ⴷ ⵎⵣⵔⵉ, ⵜⴰⴼⵓⴽⵜ ⵏⵏⵎ ⴷ ⴰⴳⵏⴼⵉ,
ⴰ ⵜⴰⵎⵓⵔⵜ ⵏ ⵜⵏⴰⵎⵉⵜ, ⵉ ⵢⵉⵡⴷ ⴷ ⴰⵏⴰⵎⵉ.

ⵃⵎⴷ ⵣⵣⵢⵢⴰⵏⵉ
ⵙⴳ ⵜⵉⴼⴰⵡⵉⵏ ⴰ ⵜⴰⵎⴰⵣⵉⵖⵜ 4

ⵜⵓⵜⵍⴰⵢⵜ ⵉⵏⵓ

ⵜⵓⵜⵍⴰⵢⵜ ⵉⵏⵓ,

ⴰ ⵜⴰⵎⴰⵣⵉⵖⵜ,

ⵜⵓⵜⵍⴰⵢⵜ ⵉⵏⵓ,

ⴰ ⵜⴰⵎⴰⴳⵉⵜ.

ⴰ ⵜⴰⴼⵙⵓⵜ ⵏ ⵡⴰⵡⴰⵍ,

ⴰ ⴰⵏⵙⴰ ⵏ ⵓⵎⵙⴰⵙⴰ.

ⴳ ⵡⴰⴽⴰⵍ ⵏⵏⵎ,

ⵜⵢⵎⴰ ⴷ ⵜⵢⵔⵉ,

ⴳ ⵡⴰⴽⴰⵍ ⵏⵏⵎ,

ⵜⵖⵎⵉ ⴷ ⵜⵖⵔⵉ,

ⵜⵓⵍⵉ, ⵜⵓⵍⵉ,

ⴳ ⵓⵊⵏⵏⴰ ⵏ ⵓⵎⵢⴰⵙⵙⴰ.

ⴰ ⵜⴰⵎⴰⵣⵉⵖⵜ,

ⴰ ⵜⴰⵎⴰⵣⵉⵖⵜ,

ⴰ ⵜⵓⵔⵜⵉⵜ ⵏ ⵜⵓⴷⵔⵜ,

ⴰ ⴰⵢⴷⴰⵍ ⵏ ⵜⴼⵙⴰ,

ⴰⵙⵙⴰ, ⴰⴷ ⵛⵎ ⵏⵖⵔ,

ⴰⵙⵙⴰ, ⴰⴷ ⵛⵎ ⵏⵍⵙⴰ,

ⴰⴷ ⵏⵃⵡⵡⴹ ⵜⵉⴼⵉⵏⴰⵖ,

ⵙ ⵡⵓⵍⴰⵡⵏ ⴷ ⵜⴰⵙⴰ.

ⵜⵓⵜⵍⴰⵢⵜ ⵉⵏⵓ,

ⴰ ⵜⴰⵏⵡⵡⴰⵛⵜ,

ⵜⵓⵜⵍⴰⵢⵜ ⵉⵏⵓ,

ⴰ ⵜⴰⵛⵡⵡⴰⵔⵜ

ⵙⴼⴰⵡ ⵜⴰⵎⵓⵔⵜ ⵏⵏⵖ,

ⵖⵎⵉ ⴷ ⴷ ⵜⵉⵎⵅⵙⴰ.

ⴳ ⵢⵉⵎⴰⵏ ⵏ ⵉⵃⵏⵊⵉⵔⵏ,

ⴷ ⴰⵙⵉⵜⵎ ⵉ ⵜⵉⵡⵛⵛⴰ,

ⴳ ⵓⵙⴼⵉⵔⵏⵏ ⵏ ⵉⵙⴳⵎⴰⵏ,

ⴷ ⵓⵙⵍⴻⵍⵍⵉ ⵏ ⵜⴰⵢⵙⴰ,

ⵢⵎⴰ ⴷ, ⵢⵎⴰ ⴷ, ⵢⵎⴰ ⴷ,

ⴳ ⵜⵎⵓⵖⵍⵉ ⵏ ⵓⵎⴽⵔⴰⵣ,

ⴷ ⵜⵏⵏⵉ ⵏ ⵓⵎⴽⵙⴰ.

ⵅⴰⵍⴰⴼⵉ ⵄⴱⴷⵙⵍⴰⵎ
ⵙⴳ ⵜⵉⴼⴰⵡⵉⵏ ⴰ ⵜⴰⵎⴰⵣⵉⵖⵜ 3

ⴰⵍⵎⴰⴷ

ⵅⵎⵉ ⵖⴰ ⵉⵙⵙⵉⵡⵍ ⵓⵙⵍⵎⴰⴷ,
ⴰⵏⵍⵎⴰⴷ ⴰⴷ ⴰⵙ ⵉⵙⵍ.

ⵎⴰⵍⴰ ⵉⵅⵙ ⴰⴷ ⵉⵍⵎⴷ,
ⵉⵇⵇⵏ ⴷ ⴰⴷ ⴰⵙ ⵉⵙⵍ.
ⴰⴷ ⵉⵕⵥⵎ ⵉⵎⵊⵊⴰⵏ,
ⴰⵙⵍⵎⴰⴷ ⴰⴷ ⴰⵙ ⵉⵎⵍ.

ⵎⴰⵍⴰ ⵓⵔ ⵉⵜⵜⵙⵍⵉ,
ⵓⵔ ⵉⵣⵎⵉⵔ ⴰⴷ ⴰⵙ ⵉⵎⵍ!

ⵎⴰⵍⴰ ⵉⵙⵍⴰ ⵖⴰⵔⵙ,
ⵜⵓⴷⵔⵜ ⵏⵏⵙ ⴰⴷ ⴰⵙ ⵜⵛⵏ,
ⴰⴷ ⵉⵙⵙⵏ ⴰⴷ ⵉⵖⵔ,
ⴰⴷ ⵉⵙⵙⵏ ⴰⴷ ⵉⵙⵉⵡⵍ.

ⵎⵓⵃⵎⵎⴷ ⵛⴰⵛⴰ

ⵙⵏⴷ ⵃⵃⵓ

ⵙⵏⴷ ⵃⵃⵓ, ⵙⵏⴷ ⵃⵃⵓ
ⴰ ⴰⵖⵉ ⵎⴰ ⵉⵏⴷⵓ!
ⴰⵊⵏⵏⴰ ⵉⵜⵜⵓⵙⵓⵙ,

ⵃⵎⴰ ⴰⴷ ⵉⵖⵎⵉ ⵀⴷⴷⵓ,
ⴷⵎⴰⵏⵉ ⴷ ⵉⵎⵏⴷⵉ,

ⴰⴷ ⴰⵏⵖ ⵉⵛⵛⴰⵔ ⵓⵏⴷⵓ,
ⵎⴻⵎⵎⵉ ⵉⵏⵓ, ⴰⴷ ⵉⵎⵖⴰⵔ,
ⴰⴷ ⴰⵙ ⵇⵇⵏⵖ ⴰⵔⵣⵣⵜ,

ⴰⴷ ⴰⵙ ⵙⵙⵉⵕⴹⵖ ⵇⵓⴱⴱⵓ,
ⵉⵙⵓⵔⴰⴼ ⵖⵔ ⵜⵉⵏⵎⵍ,

ⵜⴰⵎⴰⵣⵉⵖⵜ, ⵓⵔ ⵜⵜ ⵉⵄⴷⴷⵓ,
ⴰⵖⴰⵏⵉⴱ ⵊⴰⵔ ⵜⴹⵓⴹⵉⵏ,

ⴰⵡⴰⵍⵏ ⴷ ⴰⵖⴷⴷⵓ,
ⴰⴷ ⵉⵖⴰⵔ ⵙ ⵜⴼⵉⵏⴰⵖ
ⴰⴷ ⵉⵖⴰⵔ ⵍⵃⵎⴷⵓ,
ⴰⴷ ⵉⵙⵙⵏ ⴰⵎⵣⵔⵓⵢ,

ⵏ ⵜⵎⵓⵔⵜ ⵏⵏⵖ ⵙⴳ ⴱⴷⴷⵓ !
ⴰⴷ ⵉⵙⵙⵏ ⵜⵉⴼⴰⵡⵉⵏ

ⵏ ⵜⵖⵔⵉ ⵓⵔ ⵜⵜ ⵉⵜⴻⵜⵜⵓ,
ⵙⵏⴷ ⵃⵃⵓ, ⵙⵏⴷ ⵃⵃⵓ
ⵙⵏⴷ ⵃⵃⵓ, ⵙⵏⴷ ⵃⵃⵓ.

ⵅⴰⵍⴰⴼⵉ ⵃⴰⴱⵉⴱⴰ
ⵙⴳ ⵜⵉⴼⴰⵡⵉⵏ ⴰ ⵜⴰⵎⴰⵣⵉⵖⵜ 2



ⵙⵙⴰ ⴷ ⵙⵙⴰ

ⴽⴽ ⴰⵢⵉ ⴷ ⵙⵙⴰ ⴷ ⵙⵙⴰ,
ⴰⴷ ⵏⴰⵣⵣⵍ ⴳ ⵜⴼⵙⴰ,

ⴰⴷ ⵏⵜⵜⵓ ⵉⴹⵏⵏⴰⵟ,
ⴰⴷ ⵏⵅⵣⴰⵔ ⵜⵉⵡⵛⵛⴰ,
ⴰⴷ ⵏⴳⵎⴰⵔ ⵜⵉⴼⵓⵢⵉⵏ,

ⴰⴷ ⵏⴽⵍⵓ ⵜⴰⵡⵏⵣⴰ,
ⴰⴷ ⵏⵙⵙⵖⵎⵉ ⵜⵓⴷⵔⵜ
ⵙⴳ ⵡⵓⵍⴰⵡⵏ ⵏ ⵜⵎⵅⵙⴰ !
ⵜⴰⵎⵓⵔⵜ ⵏⵏⵖ ⴰⴷ ⵜⵛⵏ,

ⴰⴷ ⴳⵉⵙ ⵜⵖⵎⵉ ⵜⴼⵙⴰ !

ⵎⵓⵃⵎⵎⴷ ⵛⴰⵛⴰ

11

ⵜⴰⵎⵓⵏⵉⵜ

ⵎⵓⵏⵜ ⴷ ⵉⵡ, ⵎⵓⵏⵏⵜ ⵉⴷ,

ⴰⴷ ⵏⴳⴳ ⴰⴼⵓⵙ ⴳ ⵓⴼⵓⵙ,

ⴰⴷ ⵏⴱⵏⴰ ⵜⴰⵎⵓⵔⵜ ⵏⵏⵖ,

ⴰⴷ ⵏⵎⵓⵏⵜ ⵉ ⵓⵎⵏⵓⵙ,

ⵎⴰⵍⴰ ⵏⵛⵛⵏⵉⵏ ⵏⵎⵓⵏ,

ⵎⴰⵕⵕⴰ ⴰⴷ ⵅⴰⴼⵏⵖ ⵉⴼⵙⵓⵙ,

ⴰⴷ ⴷ ⵏⵙⴽⵓ ⴳ ⵓⵎⴰⴹⴰⵍ,

ⴰⴷ ⴷ ⴰⵙⵎⵏ ⴳⵉⵏⵖ ⵍⴳⵏⵓⵙ,

ⴰⴷ ⵏⵙⵙⵉⵍⵉ ⵜⴰⵛⵏⵢⴰⵍⵜ,

ⴰⴷ ⵜⵜⴰⵍⵉ, ⵓⵔ ⵜⴻⵜⵜⵔⵓⵙ.

ⵎⵓⵃⵎⵎⴷ ⵛⴰⵛⴰ
ⵙⴳ ⵜⵉⴼⴰⵡⵉⵏ ⴰ ⵜⴰⵎⴰⵣⵉⵖⵜ 6

ⴰⵙⴳⴳⵯⵡⴰⵙ ⴰⵎⴰⵢⵏⵓ

ⴰⵙⴳⴳⵯⵡⴰⵙ ⴰⵎⴰⵢⵏⵓ,
ⴰⴷ ⴰⵙ ⵏⴳⴳ ⵓⵔⴰⵔ,

ⴰⴷ ⵏⴷⴷⵣ ⵜⵉⵖⵡⴰⵡⵉⵏ,
ⴰⴷ ⵏⵛⴹⵃ ⴰⴷ ⵏⵉⵔⴰⵔ.

ⴰⴷ ⵏⵅⵣⴰⵔ ⵖⵔ ⵣⴷⴰⵜ,
ⴰⴷ ⵏⵍⵎⴷ ⵙⴳ ⵓⵎⵣⵡⴰⵔ.
ⴰⴷ ⵏⵅⵎⵎⴻⵎ ⵎⵉⵏ ⵏⴳⴳⴰ,
ⵎⴰ ⵉⵛⵏⴰ, ⵉⵛⵡⵡⴰⵔ.

ⵜⵏⵏⵉ ⵓⵔ ⵉⵛⵏⵉⵏ,
ⴰⴷ ⵜⵜ ⵏⴰⵔⵔ ⵜⵛⵡⵡⴰⵔ.

ⵎⵓⵃⵎⵎⴷ ⵛⴰⵛⴰ

ⵜⴰⴼⵙⵓⵜ

ⵜⵉⵡⴹ ⴷ ⵜⴼⵙⵓⵜ,

ⵉⴼⵙⴰ ⵓⵏⵓⵡⵡⴰⵛ ⵏⵏⵙ,

ⴼⵙⴰⵏ ⵡⵓⵍⴰⵡⵏ,

ⵙⴼⴰⵡⵏ ⴰⴽⵉⴷⵙ.

ⵉⵙⴼⵉⵔⵏⵏ ⵓⵙⴼⵉⵔⵏⵏ

ⴰⵔⵏⴷⴰⴷ ⵉ ⵢⵉⵅⴼ ⵏⵏⵙ,

ⵉⵛⴹⵃ ⵓⴱⵓⵃⴱⵍ,

ⵉⴷⴰⵔⵔⵄ ⵉ ⵢⵉⵎⴰⵏ ⵏⵏⵙ.

ⵎⵓⵃⵎⵎⴷ ⵛⴰⵛⴰ

ⵜⵉⵇⵇⵏⵓⴼⴼⵔⴰ

ⴽⴽ ⴰⵢⵉ ⴷ ⵙⵙⴰ ⴷ ⵙⵙⴰ,

ⵅⴼ ⵓⴼⵓⵙⵉ ⴷ ⵓⵥⵍⵎⴰⴹ.

ⵓⵔ ⴷⵊⵉⵖ ⴷⴰⵏⵉⵜⴰ,

ⵓⵔ ⵍⵍⵉⵖ ⴰⵖⵉⵔⵉⵏ,

ⴰⴷ ⴰⵢⵉ ⵜⴰⴼⴷ ⵊⴰⵔ ⵓ ⵊⴰⵔ,

ⵅⴼ ⵉⵅⴼⴰⵡⵏ ⵏ ⵜⴼⴷⵏⵉⵏ.

ⵎⴰⵏⵉⵙ ⵎⴰ ⴽⴽⵉⵖ ⴰⵛ ⴷ,

ⴽⴽ ⴷ, ⴹⴼⴰⵕ ⴰⵢⵉ ⴷⵉⵏⵏ,

ⴰⴷ ⴰⵢⵉ ⵜⴰⴼⴷ ⵙⵙⴰⵏⵉⵜⴰ,

ⴰⴷ ⴰⵢⵉ ⵜⴰⴼⴷ ⴷⵉⵀⴰⵏ ⵉⵏⵏ.

ⴰⵇⵇⴰ ⴰⵢⵉ ⵖⴰⵔ ⵣⴷⴰⵜ,

ⴰⵇⵇⴰ ⴰⵢⵉ ⵊⴰⵔ ⵜⵉⵟⵟⴰⵡⵉⵏ,

ⵜⴰⵏⵉⵜⴰ ⴷ ⵏⵓⵎⵉⴷⵢⴰ!

ⵡⴰⵏⵉⵜⴰ ⴷ ⵎⴰⵙⵉⵏ!

ⵏⵛⵛ, ⴰⵇⵇⴰ ⴰⵢⵉ ⵊⴰⵔ ⵓ ⵊⴰⵔ

ⵛⴽⴽ, ⵓⵔ ⴷ ⴰⵢⵉ ⵜⵓⴼⵉⴷ,

ⴽⵯⵜⵉⵖ ⴰⵛ ⴷ ⴰⴹⵡⵡⴰⵕ,

ⵙⵓⵔⵉⴼ ⴷ ⵜⵙⵓⵔⵉⴼⵉⵏ.

ⴰⵙⵓⵔⵉⴼ ⵉⵜⵜⵔⴰⴽⴽⵯⴰⵍ,

ⵡⵏⵏⵉⴹⵏ ⵉⵜⵜⵔⴰⵊⴰ ⴷⵉⵏⵏ!

ⵉⴷⴷⴰⴽⴽⵯⴰⵍ ⵖⴰⵔ ⴷⴼⴼⴰⵔ!

ⵉⵛⵛⴰⵜ ⵜⵉⵎⵙⵙⵅⵏⴰⵙⵉⵏ.

ⵀⴰ ⴰⵇⵇⴰ ⴰⵢⵉ ⵅⴼ ⵓⴼⵓⵙⵉ,

ⵀⴰ ⴰⵇⵇⴰ ⴰⵢⵉ ⴰⵖⵉⵔⵉⵏ,

ⵎⴰⵍⴰ ⵜⵓⴼⵉⴷ ⴰⵢⵉ,

ⴰⴷ ⵏⵙⵎⴷ ⵜⵉⵔⴰⵔⵉⵏ!

ⵅⴰⵍⴰⴼⵉ ⵃⴰⴱⵉⴱⴰ



17

ⵃⵉⴷⴰ, ⵎⵉⴷⴰ

ⵎⵓⵏⵎ ⴷ ⴰ ⵉⵎⴷⴷⵓⴽⴽⴰⵍ,

ⴰⴷ ⵏⵉⵔⴰⵔ ⵃⵉⴷⴰ ⵎⵉⴷⴰ,

ⵏⵙⴰⵍⴰ ⵜⵉⵖⵓⵔⵉ,

ⵏⵕⴳⴳⵯⵃ ⴷ ⵙⴳ ⵜⵎⵣⴳⵉⴷⴰ.

ⴰⴱⵔⵉⴷ ⵏⴱⴹⴰ ⵜ ⵉⴷ,

ⵎⴰⵛⴰ, ⵄⴰⴷ ⴷ ⴰⵣⴳⵔⴰⵔ,

ⵙⵎⵓⵏⵎ ⴷ ⵜⵉⴹⵓⴹⵉⵏ

ⴰⴷ ⵏⵉⵔⴰⵔ ⵃⵉⴷⴰ ⵎⵉⴷⴰ.

ⵔⵅⵣⵔⴰⵜ ⵖⴰⵔ ⵣⴷⴰⵜ,

ⵜⵓⴷⴰⵔⵜ ⵄⴰⴷ ⵜⴱⴷⴷⴰ,

ⵜⵛⵓⵏⵉ ⵜⵙⵎⵓⵏ ⴰⵏⵖ,

ⴰⴷ ⵏⵉⵔⴰⵔ ⵃⵉⴷⴰ ⵎⵉⴷⴰ.

ⵜⵉⴹⵓⴹⵉⵏ ⵙ ⵓⵙⵉⵟⵟⵏ,

ⵓⵔ ⵉⵍⵍⵉ ⵎⵉⵏ ⵖⴰ ⵏⴱⴹⴰ,

ⵙⴳ ⵎⴰⵏⵉⵙ ⵖⴰ ⵏⵙⵎⴷ,

ⵙⴳ ⵙⵙⵏⵏⵉ ⵉ ⵖⴰ ⵏⴱⴷⴰ.

ⵎⵓⵏⵎ ⴷ ⴷ ⵜⴰⴼⴷⵊⵓⵛⵜ,

ⵏ ⴱⵏⵏⵄⵎⴰⵏ ⵅⴼ ⵉⴱⵓⴷⴰ,

ⴰⴷ ⵏⵉⵔⴰⵔ ⵃⵉⴷⴰ ⵎⵉⴷⴰ,

ⴰⴷ ⵏⵉⵔⴰⵔ ⵜⵏⵇⴱ ⵣⵉⴷⴰ!

ⵅⴰⵍⴰⴼⵉ ⵃⴰⴱⵉⴱⴰ



ⵉⵔⵣⴼ ⴷ ⵖⵔⵏⵖ ⵓⵎⵡⴰⵏ

ⵉⵔⵣⴼ ⴷ ⵖⵔⵏⵖ ⵓⵎⵡⴰⵏ,
ⵙ ⵓⵚⵎⵎⵉⴹ ⴷ ⵡⴰⵎⴰⵏ.
ⵏⵏⵉⵖ ⴰⵙ : ⴰ ⵢⵉⵎⵉⵔ,
ⵜⵓⵔⵜⵉⵜ ⵏⵏⵖ ⵜⵙⵔⵓ,
ⴰⴼⴰⵔ ⵏⵏⵙ ⵉⵡⴹⴰ,

ⴰⵙⴽⵍⵓ ⴳⵉⵙ ⵉⵜⵜⵔⵓ.

ⵉⵙⵉⵡⵍ ⴷ, ⵉⵏⵏⴰ ⴰⵢⵉ,
ⴰⴼⴰⵔ ⵏⵏⵉ ⵉⵙⵔⵡⵏ,

ⴰⴷ ⵉⵖⵎⵉ ⴷ ⴰⵣⴳⵣⴰ,
ⴰⴷ ⵉⵖⵎⵉ ⴷ ⵉⴳⵓⵎⵎⴰ,
ⴳ ⵢⵉⵎⵉⵔ ⵏ ⵜⴼⵙⴰ,

ⵙ ⵓⵍⴻⵍⵍⵛ ⴷ ⵜⵎⵅⵙⴰ!

ⵅⴰⵍⴰⴼⵉ ⵄⴱⴷⵙⵍⴰⵎ
ⵙⴳ ⵜⵉⴼⴰⵡⵉⵏ ⴰ ⵜⴰⵎⴰⵣⵉⵖⵜ 2

ⵜⴰⴼⵓⴽⵜ

ⵉⵏⵏⴰ ⴰⵢⵉ ⵓⴳⵓⵊⵉⵍ,
ⵜⴰⴼⵓⴽⵜ, ⴰⵇⵇⴰ ⵜⴳⴰ
ⴰⵎ ⵓⴼⴰⵕⵥ ⵏ ⵜⵎⵍⵍⴰⵍⵜ,
ⵉⵜⵜⵡⴰⴽⵍⵓⵏ ⴳ ⵓⵊⵏⵏⴰ!

ⵜⵏⵏⴰ ⵉⵍⵍⵉⵙ ⵏ ⵜⵎⵓⵔⵜ,
ⴰⵇⵇⴰ, ⵜⴰⴼⵓⴽⵜ ⵜⴳⴰ,
ⴰⵎ ⵓⵙⴼⵉⵔⵏⵏ ⵏ ⵓⵙⴳⵎⵉ,
ⵢⵉⴼⵏ ⵇⴰⵄ ⵜⵉⴼⵔⵏⴰ!

ⵜⵙⵉⵡⵍ ⴷ ⵜⵣⵉⵔⵉ,
ⵜⵏⵏⴰ ⴳ ⵜⴰⵡⴰⵍⵜ ⵏⵏⵙ,
ⵜⴰⴼⵓⴽⵜ, ⴰⵇⵇⴰ ⵜⴳⴰ,
ⴰⵎ ⵓⴷⵎⴰⵎ ⴰⵣⴳⴳⵯⴰⵖ
ⴳ ⵡⴰⵎⵎⴰⵙ ⵏ ⵜⵓⴷⵖⴰ!

ⵎⴰⵛⴰ, ⵉⵍⵍⵉⵙ ⵏ ⵜⵎⴰⵣⵉⵖⵜ,
ⵜⵏⵏⴰ ⵙ ⵔⴱⵀⵓⵜ ⵏⵏⵙ,
ⵜⴰⴼⵓⴽⵜ, ⴰⵇⵇⴰ ⵜⴳⴰ,
ⴰⵎ ⵜⵍⴻⵍⵍⵉ ⵜⵖⵎⵉ ⴷ,
ⴷ ⵜⴰⵏⵓⵡⵡⴰⵛⵜ ⵏ ⵓⵙⵉⵜⵎ,
ⴳ ⵜⵎⵓⵔⵜ ⵏ ⵜⵎⵣⵖⴰ!

ⵅⴰⵍⴰⴼⵉ ⵄⴱⴷⵙⵍⴰⵎ

ⵜⴰⵎⵎⵓⵔⵜ ⵉⵏⵓ

ⵜⴰⵎⵎⵓⵔⵜ ⵉⵏⵓ!
ⴰ ⵜⴰⵎⵎⵓⵔⵜ ⵏ ⵡⴰⵥⵥⵍⵉ,

ⵜⴰⵎⵎⵓⵔⵜ ⵉⵏⵓ,
ⴰ ⵜⴰⵎⵎⵓⵔⵜ ⵏ ⵎⵣⵔⵉ.

ⴷⴰⵢⵎ ⵜⵖⵎⵉ ⵜⵍⴻⵍⵍⵉ,
ⴷⴰⵢⵎ ⵢⵉⵥⵉⴹ ⵓⵍⵉⵍⵉ.

ⵜⴰⵎⵎⵓⵔⵜ ⵉⵏⵓ!
ⴰ ⵜⴰⵢⵔⵉ ⵏ ⵉⵅⵙⴰⵏ,

ⵜⴰⵎⵎⵓⵔⵜ ⵉⵏⵓ,
ⴰ ⵜⵓⵔⵜⵉⵜ ⵏ ⵉⵣⵍⴰⵏ.

ⴷⴰⵢⵎ ⵖⵎⵉⵏ ⵉⵔⴰⵏ,
ⴷⴰⵢⵎ ⵎⵖⴰⵔⵏⵜ ⵜⵙⴷⵏⴰⵏ.

ⵜⴰⵎⵎⵓⵔⵜ ⵉⵏⵓ!
ⵜⴰⵎⵎⵓⵔⵜ ⵉⵏⵓ!

ⴰ ⵉⵎⵎⴰⵙ ⵏ ⵉⵡⴷⴰⵏ.

ⵅⴰⵍⴰⴼⵉ ⵄⴱⴷⵙⵍⴰⵎ
ⵙⴳ ⵜⵉⴼⴰⵡⵉⵏ ⴰ ⵜⴰⵎⴰⵣⵉⵖⵜ 5

ⵜⵓⵙ ⴷ ⵉⵛⵜ ⵏ ⵜⵢⴰⵥⵉⴹⵜ

ⵜⵓⵙ ⴷ ⵉⵛⵜ ⵏ ⵜⵢⴰⵥⵉⴹⵜ,
ⵜⵙⵙⵓⵏⵙⵓⵢ, ⵜⵙⵇⴰⵇⴰ,
ⵜⵉⵡⴹ ⴷ ⵜⵓⵔⵜⵉⵜ ⵏⵏⵖ,
ⵜⵓⵔⵓ ⴷⵉⵏⵏⵉ ⵜⴰⵜⵜⴰ!

ⵜⵓⴼⵉ ⵜⵜ ⴷⵉⵏⵏⵉ ⵙⵉⵎⴰⵏ,
ⵜⵉⵙⵉ ⵉⵜⵜ ⵉⴷ ⴷⴰⵏⵉⵜⴰ,
ⵜⵙⵙⵏⵡⵉ ⵜⵜ ⴳ ⵡⴰⵎⴰⵏ

ⵜⴱⴹⴰ ⵜⵜ ⵙ ⵜⵓⵢⵢⵓⵢⴷⴰ.

ⵜⵓⵛ ⴰⵙ ⵉ ⵜⴰⵏⵉⵜⴰ,
ⵜⵓⵛ ⴰⵙ ⵉ ⵡⴰⵏⵉⵜⴰ.

ⵜⵓⵙ ⴷ ⵍⴰⵍⵍⴰ ⵜⴰⵎⵥⴰ
ⵜⵙⵎⵓⵀⵔⵓⵜ, ⵜⵜⵖⵥⵥⴰ!

ⵜⵏⵏⴰ ⴰⵙ ⵉ ⵜⵔⴱⴰⵜ:
ⴰ ⵜⵏⵏ ⵉⴱⴹⴰⵏ ⵜⴰⵜⵜⴰ,

ⵜⴰⵙⵖⴰⵔⵜ ⵉⵏⵓ ⴰⴷ ⵜⵉⵍⵉ!

ⵖⴹⵕ ⵉⵜⵜ ⵉⴷ ⴷⴰⵏⵉⵜⴰ!
ⵜⵔⵣⵓ ⵍⴰⵍⵍⴰ ⵙⵉⵎⴰⵏ,
ⵎⴰⵛⴰ, ⵓⵔ ⵜⵓⴼⵉ ⵛⴰ,
ⵜⵓⴼⴰ ⵉⵊⵊ ⵏ ⵓⵔⵇⵇⵓⵣ,

ⵜⵙⵙⵉⵖ ⴰⵙ ⵜ ⵉ ⵜⵎⵥⴰ!

ⵜⴽⴽ ⴷ ⵉⵊⵊ ⵏ ⵜⴱⴰⵖⵔⴰ,
ⵜⵙⵙⵓⵏⵙⵓⵢ, ⵜⵜⵏⵃⵟⵟⴰ,
ⵜⴽⴽⵙ ⴰⵙ ⴰⵖⵔⵓⵎ ⵏⵏⵉ
ⵜⵓⵍⵉ ⵙⵉⴳⵙ ⴳ ⵓⵊⵏⵏⴰ!

ⵎⴰⵏ ⴰⴱⵔⵉⴷ ⵖⴰ  ⵏⵟⵟⴼ!
ⵎⴰⵏ ⴰⴱⵔⵉⴷ ⵖⴰ ⵏⴹⴼⴰⵕ!
ⵎⴰ ⴷ ⴰⴱⵔⵉⴷ ⵏ ⵉⵎⵎⴰ
ⵎⴰ ⴷ ⵡⵏⵏⵉ ⵏ ⴱⴰⴱⴰ,
ⵎⴰ ⴷ ⵡⵏⵏⵉ ⵏ ⵎⵉⴷⴷⵏ
ⵉⵖⵟⵟⵕⵏ ⵉⴼⴰⴷⴷⵏ!

ⴰⴷ ⵏⴳⴳⵓⵔ, ⴰⴷ ⵏⴳⴳⵓⵔ,
ⴰⵔ ⵖⴰ ⵏⴰⴼ ⵉⵙⴰⴷⴷⵏ1,

ⵅⴰⵍⴰⴼⵉ ⵄⴱⴷⵙⵍⴰⵎ

La lumière  1

ⵉⵍⵍ ⵏ ⵜⵎⵓⵔⵜ ⵉⵏⵓ

ⴰⵎⴰⵏ, ⴰⵎⴰⵏ, ⴰⵎⴰⵏ,
ⴰⴼⵜⵉⵙ, ⴰⴼⵜⵉⵙ, ⴰⴼⵜⵉⵙ,

ⴰⵎ ⵓⵡⵍⴰⴼ ⵏ ⵡⵓⴷⵍⵉⵙ,
ⵉⵜⵜⵡⴰⴽⵍⵓⵏ ⵙ ⵓⵣⴳⵣⴰ,

ⵙ ⵜⴼⴰⵙⵙⵉⵏ ⵏ ⵓⵎⵉⵖⵉⵙ.

ⴰⵎⴰⵏ, ⴰⵎⴰⵏ, ⴰⵎⴰⵏ,
ⵜⴳⴳⵓⵔ ⴳⵉⵙⵏ ⵜⴰⵏⴰⵡⵜ,

ⵜⴳⵎⵎⴰⵔ ⵉⵙⵍⵎⴰⵏ,
ⵜⵣⵏⵓⵣⴰ ⵉ ⵉⵡⴷⴰⵏ.



25

ⵏⵛⵛⵏⵉⵏ ⵉⵃⵏⵊⵉⵔⵏ,
ⵏⵜⵜⵉⵔⴰⵔ ⴳ ⵓⴼⵜⵉⵙ,

ⵏⵜⵜⴰⵣⵣⵍ, ⵏⵏⵟⵟⵓ,
ⴳ ⵉⵊⴷⵉ ⵏ ⵓⴼⵜⵉⵙ.

ⴰⵎⴰⵏ, ⴰⵎⴰⵏ, ⴰⵎⴰⵏ,
ⴰⴼⵜⵉⵙ, ⴰⴼⵜⵉⵙ, ⴰⴼⵜⵉⵙ.

ⵄⴱⴷⵙⵍⴰⵎ ⵅⴰⵍⴰⴼⵉ
ⵙⴳ ⵜⵉⴼⴰⵡⵉⵏ ⴰ ⵜⴰⵎⴰⵣⵉⵖⵜ 2

ⵜⴰⵎⵓⵔⵜ ⵉⵏⵓ

ⵜⴰⵎⵓⵔⵜ ⵉⵏⵓ,
ⴰ ⵍⴰⵍⵍⴰⵙ ⵏ ⵜⵎⵓⵔⴰ,
ⵜⵓⴷⵔⵜ ⵏⵏⵎ, ⵜⵎⵖⴰⵔ,
ⵓⵔ ⵜⵇⵇⵉⵏ ⵙ ⵜⵙⵓⵔⴰ,
ⵜⴰⴼⵙⵓⵜ ⵏⵏⵎ ⵜⵥⵉⵍ,
ⵜⵙⵡⴰ ⴰⵎⴰⵏ ⵏ ⵜⴰⵍⴰ,

ⵏⵛⵛ, ⴰⵇⵇⴰ ⴰⵢⵉ ⴷⴰⵢⵎ,
ⴳ ⵉⵖⵔⵎⴰⵏ ⴷ ⵓⴼⴰⵔⴰ,
ⵜⵜⵉⵔⵉⵔⵖ ⴰⵎ ⵓⵊⴹⵉⴹ,
ⴳ ⵉⴳⴷⴰⵍⵏ ⴷ ⵉⵙⴽⵍⴰ.

ⴰ ⵍⴰⵍⵍⴰⵙ ⵏ ⵜⵎⵓⵔⴰ,
ⴰ ⵜⴰⴷⴱⵉⵔⵜ ⵏ ⵓⵊⵏⵏⴰ,

ⴷⴰⵢⵎ ⵍⵎⴷⵖ ⵜⵓⴷⵔⵜ,
ⵜⵛⵏ, ⵜⵎⵔⴰ, ⵜⴼⵔⴰ,
ⴷⴰⵢⵎ ⵍⵎⴷⵖ ⴰⵡⴰⵍ
ⵏ ⵜⵍⴻⵍⵍⵉ ⴷ ⵜⵏⴽⵔⴰ.

ⵄⴱⴷⵙⵍⴰⵎ ⵅⴰⵍⴰⴼⵉ

ⴰⵎⴰⵡⴰⵍ

ⵜⵉⵎⵅⵙⴰ : ⵜⴰⵢⵔⵉ

ⴰⵔⵔⴰⵎⵜ : ⵜⴰⴼⴳⴳⴰ, ⵜⴰⵖⵙⵙⴰ

ⵜⵛⵓⵏⵉ : ⴰⵥⵕⵉ, ⴰⴼⵓⵍⴽⵉ

ⵙⵇⴰⴷⴰⵏ : ⴷⴰ ⵜⵜⴰⵣⵏⵏ

ⵉⵖⵣⵔⴰⵏ : ⵉⵙⴰⴼⴼⵏ

ⴰⵖⵎⴱⵓⴱ : ⵓⴷⵎ

ⵉⵊⵊ : ⵢⴰⵏ

ⵉⵡⴷ : ⴰⴼⴳⴰⵏ

ⵜⵓⵜⵍⴰⵢⵜ : ⴰⵡⴰⵍ

ⵜⴰⵎⴰⴳⵉⵜ : ⵉⵥⵓⵕⴰⵏ ⵏ ⵓⵢⴷⵓⴷ

ⴰⵏⵙⴰ : ⴰⴷⵖⴰⵔ

ⴰⵎⵙⴰⵙⴰ : ⵜⴰⵎⵓⵏⵉⵜ ⴷ ⵜⵏⴰⴳⵔⵉⵜ

ⵜⴰⵢⵔⵉ : ⵜⵉⵎⵅⵙⴰ

ⴰⵎⵢⴰⵙⵙⴰ : ⵜⵓⴷⵔⵜ ⴰⴽⴷ ⵡⵏⵏⵉⴹⵏ

ⵜⵓⵔⵜⵉⵜ : ⵜⴰⴱⵃⵉⵔⵜ

ⴰⵢⴷⴰⵍ : ⵜⵓⵔⵜⵉⵜ ⵉⵜⵜⵡⴰⵃⴹⴰⵏ

ⵏⵍⵙⴰ : ⵏⵉⵕⴹ

ⵜⴰⵏⵡⵡⴰⵛⵜ : ⵜⴰⵊⴷⴷⵉⴳⵜ

ⵃⵃⵓ : ⴰⵖⵉ

ⵙⴼⴰⵡ : ⴳⴳ ⵜⴼⴰⵡⵜ, ⴼⴽ ⴰⵙⵉⴷⴷ

ⵉⵎⴰⵏ  : ⴱⵓⵃⴱⵍ

ⵉⵃⵏⵊⵉⵔⵏ  : ⵉⵛⵉⵔⵔⴰⵏ, ⵜⴰⵣⵣⴰⵏⵉⵏ

ⵖⵎⵉ : ⵎⵖⵉ

ⴰⵙⵉⵜⵎ : ⵜⴰⵡⴰⵔⴳⵉⵜ, ⴰⵏⴰⵔⵓⵣ

ⵏⵃⵙⵓ : ⵏⵃⴼⴹ

ⵔⵅⵣⵔⴰⵜ : ⴰⵏⵏⴰⵢ, ⵉⵙⵎⵓⵇⵇⴰⵍ

ⵜⵢⵙⴰ : ⵜⴰⵊⴷⴷⵉⴳⵜ, ⵜⴰⵏⵡⵡⴰⵛⵜ

ⵎⴰⵍⴰ : ⵉⵖ

ⵉⵅⵙ : ⵉⵔⴰ

ⵉⵎⵊⵊⴰⵏ : ⵉⵎⵣⴳⴰⵏ, ⵉⵎⵣⵣⵓⵖⵏ

ⵉⵎⵍ : ⵉⵙⴽⵏ

ⵉⵣⵎⵉⵔ : ⵉⵥⴹⴰⵕ, ⵉⵖⵉ

ⵜⵛⵏ : ⵜⵥⵉⵍ, ⵜⴼⵓⵍⴽⵉ

ⵀⴷⴷⵓ : ⵜⵓⴳⴰ

ⵉⴹⵏⵏⴰⵟ : ⵉⴹⵍⵍⵉ, ⴰⵙⵏⵏⴰⵟ, ⵉⴹⴳⴰⵎ

ⵜⵉⵡⵛⵛⴰ : ⴰⵙⴽⴽⴰ

ⵓⵎⵏⵓⵙ : ⴰⵏⵣⴳⵓⵎ

ⵎⴰⵕⵕⴰ : ⴰⴽⴽⵯ

ⴰⵎⴰⴹⴰⵍ : ⴷⴷⵓⵏⵉⵜ

ⵓⵔⴰⵔ : ⵜⴰⵎⵖⴰⵔⴰ

ⵉⴷⴷⴰⴽⴽⵯⴰⵍ : ⴷⴰ ⵉⵜⵜⴰⵖⵓⵍ

ⴰⵣⴳⵔⴰⵔ : ⵉⵖⵣⵣⵉⴼ

ⵙ ⵓⵙⵉⵟⵟⵏ : ⵙ ⵍⵃⵙⴰⴱ

ⵏⵙⵎⴷ : ⵏⴽⵎⵎⵍ

ⴰⵙⴽⵍⵓ : ⵜⴰⵙⵊⴰⵔⵜ, ⵜⴰⴷⴷⴰⴳⵜ

ⴰⵎⵡⴰⵏ : ⴰⴽⵓⴷ ⵏ ⵓⵚⵎⵎⵉⴹ ⴷ ⵓⵏⵥⴰⵕ

ⴰⴼⴰⵕⵥ : ⴰⵡⵔⴰⵖ ⵏ ⵜⵎⵍⵍⴰⵍⵜ, ⵎⵓⵎⵎⵓ ⵏ ⵜⴳⵍⴰⵢⵜ

ⴰⵙⴼⵉⵔⵏⵏ : ⴰⵣⵓⵎⵎⴳ

ⴰⵎⵎⴰⵙ : ⵜⵓⵥⵥⵓⵎⵜ, ⵕⵡⵚⵜ

ⴰⵥⵥⵕⵉ : ⴰⴼⵓⵍⴽⵉ, ⴰⵥⵍⵉ

ⵢⵉⵥⵉⴹ : ⵢⵉⵎⵎⵉⵎ

ⵉⵔⴰⵏ : ⵉⵎⵇⵇⵔⴰⵏⵏ, (ⵍⴻⵙ ⵀⵔⵄⵙ)

ⵜⵉⵙⴷⵏⴰⵏ : ⵜⵉⵎⵇⵇⵔⴰⵏⵉⵏ ⵏ ⵓⵢⴷⵓⴷ (ⵍⴻⵙ ⵃⵔⵉⵏⵛⵙⵙⴻⵙ)

ⵜⵢⴰⵥⵉⴹⵜ : ⵜⴰⴼⵓⵍⵍⵓⵙⵜ

ⵜⵓⵙ ⴷ : ⵜⵓⵛⴽⴰ ⴷ



29

ⵉⵛⵜ : ⵢⴰⵜ

ⵜⵙⵙⵓⵏⵙⵓⵢ : ⵜⵣⵣⵉⴳⵉⵣ

ⵜⵙⵇⴰⵇⴰ : ⵜⵙⵇⵉⵇⵉ

ⵜⵉⵡⴹ : ⵜⵍⴽⵎ

ⴷⵉⵏⵏⵉ : ⵖⵉⵏⵏ

ⵜⴰⵜⵜⴰ : ⵜⴰⵎⵍⵍⴰⵍⵜ, ⵜⴰⴳⵍⴰⵢⵜ

ⴷⴰⵏⵉⵜⴰ : ⴷⴰ, ⵖⵉⴷ, ⴷⴰⴷⴷⵖ

ⵜⵓⵢⵢⵓⵢⴷⴰ : ⵜⴰⵙⵙⵓⴳⴷⵓⵜ

ⵜⵓⵛ : ⵜⴼⴽⴰ

ⵜⴰⵏⵉⵜⴰ : ⵜⴰⴷⴷⵖ, ⵅⵜⴰⴷ

ⵡⴰⵏⵉⵜⴰ : ⵡⴰⴷⴷⵖ, ⵖⵡⴰⴷ

ⵜⴰⵎⵥⴰ : ⵜⴰⵔⴳⵓ, ⵜⴰⵔⵢⵓ, ⵜⴰⵖⵥⵏⵜ

ⵜⵙⵎⵓⵀⵔⵓⵜ : ⵜⵙⵀⵓⵎ, ⵜⵙⵎⵓⵀⵀⵓ

ⴰⵔⵇⵇⵓⵣ : ⴰⴱⵔⵓⵢ

ⵜⵙⵙⵉⵖ ⴰⵙ ⵜ : ⵜⴼⴽ ⴰⵙ ⵜ

ⵜⴰⴱⴰⵖⵔⴰ : ⵜⴰⵀⴰⵇⵇⴰⵔⵜ, ⴰⴳⴰⵢⵡⴰⵔ

ⵜⵜⵏⵃⵟⵟⴰ  : ⴰⵔ ⵜⵜⴰⵍⵉ ⴷ ⴰⵔ ⵜⵜⵓⴳⴳⵓⵣ

ⵏⵏⵉ : ⵍⵍⵉ, ⵏⵏⴰ

ⵏⵟⵟⴼ : ⵏⴰⵎⵥ

ⴰⴷ ⵏⴳⴳⵓⵔ : ⵔⴰⴷ ⵏⵜⵜⴷⴷⵓ

ⵉⵙⴰⴷⴷⵏ : ⵜⵉⴼⴰⵡⵉⵏ

ⴰⴼⵜⵉⵙ : ⴰⴼⵜⴰⵙ

ⴰⵎⵉⵖⵉⵙ : ⵉⵎⵛⵡⵉ

ⵜⴰⵏⴰⵡⵜ : ⵜⴰⵖⴰⵔⵔⴰⴱⵓⵜ ⵜⴰⵎⵥⵥⵢⴰⵏⵜ, ⵜⴰⵏⴼⵍⵓⴽⵜ

ⵉⵡⴷⴰⵏ : ⵉⴼⴳⴰⵏⵏ

ⵉⵃⵏⵊⵉⵔⵏ : ⵉⵔⴱⴰⵏ, ⵉⵛⵉⵔⵔⴰⵏ

ⵉⵊⴷⵉ : ⵉⴳⵉⴷⵓ, ⴰⵎⵍⴰⵍ

ⵜⵉⵡⵓⵔⴰ : ⵜⵉⴼⵍⵡⵉⵏ, ⵜⵉⴳⴳⵓⵔⴰ



30

ⵜⵥⵉⵍ : ⵜⵛⵏⴰ, ⵜⵖⵓⴷⴰ, ⵜⴼⵓⵍⴽⵉ

ⴷⴰⵢⵎ : ⴷⵉⵢⵎ, ⴳⵉⴳⵎ

ⵉⵖⵔⵎⴰⵏ : ⵜⵉⵏⴷⴷⴰⵎ

ⴰⴼⴰⵔⴰ : ⵔⴽⴰⵎⴱⵓ

ⵉⵍⵍ : ⵔⴱⵃⴰⵔ

ⵜⵜⵉⵔⵉⵔⵖ : ⵛⵟⵟⵃⵖ

ⵜⴰⵎⵓⵔⵜ : ⵜⴰⵎⴰⵣⵉⵔⵜ



31

ⴰⵙⴳⴱⵔ

ⵜⴰⵎⵓⵔⵜ ⵏ ⵜⵛⵓⵏⵉ ....................................................... 5
 ⵃⵎⴷ ⵣⵣⵢⵢⴰⵏⵉ

ⵜⵓⵜⵍⴰⵢⵜ ⵉⵏⵓ ...........................................................7
 ⵅⴰⵍⴰⴼⵉ ⵄⴱⴷⵙⵍⴰⵎ 

ⴰⵍⵎⴰⴷ  ..............................................................9
 ⵎⵓⵃⵎⵎⴷ ⵛⴰⵛⴰ

ⵙⵏⴷ ⵃⵃⵓ  ............................................................ 10
 ⵅⴰⵍⴰⴼⵉ ⵃⴰⴱⵉⴱⴰ

ⵙⵙⴰ ⴷ ⵙⵙⴰ ........................................................ 11
 ⵎⵓⵃⵎⵎⴷ ⵛⴰⵛⴰ 

ⵜⵎⵓⵏⵉⵜ  ............................................................ 12
 ⵎⵓⵃⵎⵎⴷ ⵛⴰⵛⴰ

ⴰⵙⴳⴳⵯⵡⴰⵙ ⴰⵎⴰⵢⵏⵓ .................................................. 13
 ⵎⵓⵃⵎⵎⴷ ⵛⴰⵛⴰ

ⵜⴰⴼⵙⵓⵜ  ............................................................ 14
 ⵎⵓⵃⵎⵎⴷ ⵛⴰⵛⴰ

ⵜⵉⵇⵇⵏⵓⴼⴼⵔⴰ ........................................................ 15
 ⵅⴰⵍⴰⴼⵉ ⵃⴰⴱⵉⴱⴰ

ⵃⵉⴷⴰ, ⵎⵉⴷⴰ ........................................................ 17
 ⵅⴰⵍⴰⴼⵉ ⵃⴰⴱⵉⴱⴰ

ⵉⵔⵣⴼ ⴷ ⵖⵔⵏⵖ ⵓⵎⵡⴰⵏ .............................................. 19
 ⵅⴰⵍⴰⴼⵉ ⵄⴱⴷⵙⵍⴰⵎ

ⵜⴰⴼⵓⴽⵜ  ............................................................ 20
 ⵅⴰⵍⴰⴼⵉ ⵄⴱⴷⵙⵍⴰⵎ

ⵜⴰⵎⵎⵓⵔⵜ ⵉⵏⵓ ........................................................ 21
 ⵅⴰⵍⴰⴼⵉ ⵄⴱⴷⵙⵍⴰⵎ

ⵜⵓⵙ ⴷ ⵉⵛⵜ ⵏ ⵜⵢⴰⵥⵉⴹⵜ ............................................ 22
 ⵅⴰⵍⴰⴼⵉ ⵄⴱⴷⵙⵍⴰⵎ

ⵉⵍⵍ ⵏ ⵜⵎⵓⵔⵜ ⵉⵏⵓ .................................................... 24
 ⵅⴰⵍⴰⴼⵉ ⵄⴱⴷⵙⵍⴰⵎ                 

ⵜⴰⵎⵓⵔⵜ ⵉⵏⵓ ......................................................... 26
 ⵅⴰⵍⴰⴼⵉ ⵄⴱⴷⵙⵍⴰⵎ 

ⴰⵎⴰⵡⴰⵍ  ............................................................ 27
ⴰⵙⴳⴱⵔ  ............................................................ 31
ⵉⵙⴽⴽⵉⵍⵏ  ............................................................ 32






	Recueil Khalafi.p0001
	Recueil Khalafi.p0002
	Recueil Khalafi.p0003
	Recueil Khalafi.p0004
	Recueil Khalafi.p0005
	Recueil Khalafi.p0006
	Recueil Khalafi.p0007
	Recueil Khalafi.p0008
	Recueil Khalafi.p0009
	Recueil Khalafi.p0010
	Recueil Khalafi.p0011
	Recueil Khalafi.p0012
	Recueil Khalafi.p0013
	Recueil Khalafi.p0014
	Recueil Khalafi.p0015
	Recueil Khalafi.p0016
	Recueil Khalafi.p0017
	Recueil Khalafi.p0018
	Recueil Khalafi.p0019
	Recueil Khalafi.p0020
	Recueil Khalafi.p0021
	Recueil Khalafi.p0022
	Recueil Khalafi.p0023
	Recueil Khalafi.p0024
	Recueil Khalafi.p0025
	Recueil Khalafi.p0026
	Recueil Khalafi.p0027
	Recueil Khalafi.p0028
	Recueil Khalafi.p0029
	Recueil Khalafi.p0030
	Recueil Khalafi.p0031
	Recueil Khalafi.p0032

